
សិក្ខាសាលាពិគ្រោះយោបល់ SOMTC លើផែនការការងារ អាស៊ាន-អូស្រ្តាលី ២០២០-២០២៣ ស្ដីពីការងារប្រឆាំងអំពើជួញដូរ មនុស្ស
កាលពីព្រឹកថ្ងៃអង្គារ ៩កើត  ខែពិសាខ  ឆ្នាំឆ្លូវ  ត្រីស័ក  ព.ស  ២៥៦៥ ត្រូវនឹងថ្ងៃទី២០ ខែមេសា ឆ្នាំ២០២១ ក្រោមការដឹកនាំសម្របសម្រួលដោយប្រធានSOMTC Philippine លេខាធិការដ្ឋានអាស៊ានបានរៀបចំសិក្ខាសាលា ពិភាក្សាមួយ ដែលមានការចូលរួមពីប្រទេសសមាជិកអាស៊ាន និងអង្គការពាក់ព័ន្ធ តាមប្រព័ន្ធវីដេអូ ក្រោមប្រធានបទ “សិក្ខាសាលាពិគ្រោះយោបល់ SOMTC លើផែនការការងារ អាស៊ាន-អូស្រ្តាលី ២០២០-២០២៣ ស្ដីពីការងារប្រឆាំងអំពើជួញដូរ មនុស្ស” ។ សិក្ខាសាលានេះមានការចូលរួមពីតំណាង SOMTC ប្រទេស ប៊្រុយណេ កម្ពុជា ឥណ្ឌូនេស៊ី ឡាវ មាឡេស៊ី ភូមា សាំងហ្គាពួរ ថៃ ហ្វីលីពីន និងវៀតណាម ព្រមទាំង តំណាង ASEAN Secretariat, the Australia Department of Foreign Affairs and Trade (DFAT), ASEAN-ACT Cambodia, ASEAN-ACT Philippine, និង ASEAN-ACT Vietnam សរុបចំនួន ៩២រូប ។ ក្នុងនោះភាគីកម្ពុជាមានការអញ្ជើញចូលរួមចំនួន៤រូប ដែលមកពីអគ្គលេខាធិការដ្ឋានគជបជចំនួន២រូប នាយកដ្ឋានកណ្ដាលនគរបាលយុត្តិធម៌១រូប នាយកដ្ឋានប្រឆាំងការជួញដូរមនុស្ស និងការពារអនីតិជន១រូប និងតំណាងមកពី ASIAN ACT Cambodia ចំនួន២រូប ។ នៅក្នុងខណៈពេលនោះ ក៏មានការចូលរួមពីឯកឧត្តម MUHAMAD SAZALI YAKOB ប្រធានSOMTC និងជាលេខាធិការអចិន្រ្តៃយ៍អាស៊ានផងដែរ។
គោលបំណងរបស់សិក្ខាសាលាពិគ្រោះ
· ដើម្បីចែករំលែកយុទ្ធសាស្រ្ត និងវិធីសាស្រ្តរបស់កម្មវិធីអង្គការASEAN-ACT នៅក្នុងការងារTIP
· ដើម្បីឆ្លុះបញ្ចាំងចំនុចខ្លាំងរបស់អាស៊ាននាពេលបច្ចុប្បន្ន ក្នុងការរៀបចំផែនការ ត្រួតពិនិត្យ និងការរាយការណ៍ពីការអនុវត្តការងារប្រយុទ្ធប្រឆាំងអំពើជួញដូរមនុស្ស (ACTIP) 
· ដើម្បីពិគ្រោះជាមួយក្រុមសមាជិក SOMTC ដើម្បីស្វែងរកអទិភាព ភាពប្រឈម និងលទ្ធផលក្នុងការអនុវត្តACTIP 
· ដើម្បីពិគ្រោះយោបល់ និងរិះរកវិធីដើម្បីជំរុញការការពារសិទ្ធិជនរងគ្រោះក្នុងការអនុវត្ត ACTIP 
ជាកិច្ចចាប់ផ្តើម លោក AICHEMIDES SIGUAN ជាអ្នកសម្របសម្រួល បានធ្វើការបង្ហាញពី កិច្ចប្រជុំរបស់ SOMTC កន្លងមកនូវ៖
· កិច្ចប្រជុំលើកទី១៩ និងនៅក្នុងខែកក្កដា ឆ្នាំ២០១៩ នៅទីក្រុង ណៃពិដោ ប្រទេសភូមា
ក្រុមការងារប្រយុទ្ធប្រឆាំងអំពើជួញដូរមនុស្សរបស់ SOMTC បានធ្វើការអនុម័តទៅលើផែនការរបស់គម្រោងកម្មវិធី ASEAN-ACT និងរបាយការណ៍សកម្មភាព ឆ្នាំ២០១៩-២០២០ 
· កិច្ចប្រជុំលើកទី២០ និងនៅក្នុងខែកញ្ញា ឆ្នាំ២០២១ នៅប្រទេសហ្វីលីពីន
លេខាធិការដ្ឋាន ASEAN SOMTC ស្ម័គ្រចិត្តដឹកនាំណែនាំលើការងារប្រយុទ្ធប្រឆាំងអំពើជួញដូរមនុស្ស និងធ្វើបច្ចុប្បន្នភាពកិច្ចប្រជុំស្តីពីវឌ្ឍនភាពនៃការបន្តចូលរួមសហការរបស់ប្រទេសអូស្រ្តាលី ជាមួយអាស៊ានប្រយុទ្ធប្រឆាំងអំពើជួញដូរមនុស្សហៅថា “the Australia-Asia Program to Combat Trafficking in Persons (AAPTIP:2013-2018), Asia Regional Trafficking in Persons Project (ARTIP:2006-2012), and Asia Regional Cooperation to Prevent People Trafficking (ARCPPT: 2003-2006)” តាមការស្នើសិក្ខាសាលារបស់ ASEAN ACT ។
ASEAN ACT បានធ្វើការផ្សព្វផ្សាយផែនការខ្លួន នៅថ្ងៃទី២៩ ខែកញ្ញា ឆ្នាំ២០២០ ។
លោក USEC BERNADO FLORENCE Jr. ជាប្រធាន SOMTC Philippine បានធ្វើការចាប់អារម្មណ៍ថា៖ 
ក្នុងកំឡុងពេលការរីករាលដាលនៃជម្ងឺកូវីដ បានធ្វើឱ្យមានការកាត់បន្ថយសកម្មភាពមួយចំនួនក្នុងការប្រយុទ្ធប្រឆាំងអំពើជួញដូរមនុស្ស ដោយសារការបិទប្រទេស និងការរិតបន្តឹងការធ្វើដំណើរ។ ប៉ុន្តែយើងមានបញ្ហាប្រឈមមួយចំនួន ដែលអ្នកក្រីក្រនឹងងាយរងគ្រោះបំផុត ជាពិសេសស្រ្តី​និងកុមារ។ ដូចជា៖
១. ភាពតានតឹងផ្នែកសេដ្ឋកិច្ចធ្វើឱ្យ ក្រុមគ្រួសារមួយចំនួនកើនឡើងនូវភាពងាយរងគ្រោះសម្រាប់ការជួញដូរមនុស្ស
២. ការកើនឡើងការកេងប្រវ័ញ្ចផ្លូវភេទកុមារលើប្រព័ន្ធអ៊ិនធឺណិត 
៣. និងកើនឡើងចំនួននៃការរំលោភបំពាន និងអំពើហឹង្សាទោះលើមនុស្សដែលស្ថិតនៅក្នុងស្ថានភាពត្រូវបានគេជួញដូរ 
ដើម្បីឱ្យសកម្មភាពពិតប្រាកដឆ្ពោះទៅរកការលុបបំបាត់ការជួញដូរមនុស្ស ៖ 
១. ចាំបាច់ត្រូវខិតខំប្រឹងប្រែងក្នុងការកំណត់និងស្វែងយល់អំពីនិន្នាការថ្មីៗរបស់TIP ដើម្បីដោះស្រាយឧក្រិដ្ឋកម្មនេះប្រកបដោយប្រសិទ្ធភាព ដោយសារការជួញដូរមនុស្សបានកើតមានទំរង់ថ្មីតាមរយៈបច្ចេកវិទ្យាទំនើបការរីកចម្រើនរបស់វាទាក់ទងនឹងឧក្រិដ្ឋកម្មដែលបានរៀបចំឡើង និងផលប៉ះពាល់នៃជំងឺរាតត្បាតរីករាលដាល។ ក្នុងការដោះស្រាយការគំរាមកំហែងនេះ ត្រូវតែបន្តពង្រីកការចែករំលែកព័ត៌មាន កែលម្អការស៊ើបអង្កេត និងការកាត់ទោសការពង្រឹងវិធានការបង្ការ និងការការពារឱ្យប្រសើរឡើងសម្រាប់អ្នករស់រានពីការជួញដូរ។ 
២. ACTIP និងផែនការការងារBOHOLបានផ្តល់នូវការណែនាំច្បាស់លាស់សម្រាប់ការងារការពារជនរងគ្រោះពីការជួញដូរស្ថិតនៅក្នុងចំណោមធាតុផ្សំសំខាន់ៗ។ ក្នុងន័យនេះ ឧបករណ៍ទាំងនេះ ត្រូវបានចាត់ទុកថាជាឆ្អឹងខ្នងនៃកិច្ចសហប្រតិបត្តិការ ទាមទារឱ្យធ្វើការពិចារណាបានហ្មត់ចត់លើភាពស្មុគស្មាញនៃភារកិច្ចនាពេលខាងមុខ ដោយបន្តបង្កើនកិច្ចសហប្រតិបត្តិការអន្តរវិស័យ និងសសរស្តម្ភនៅក្នុងតំបន់អាស៊ាន។ 
៣. លើកកម្ពស់កិច្ចសហប្រតិបត្តិការអន្តរជាតិ និងការកសាងសមត្ថភាពត្រូវតែបន្តជាលទ្ធផលចំបងមួយ ។
លោកស្រី Jillian Ran ជាទីប្រឹក្សាអភិវឌ្ឍន៍បេសកកម្មអូស្រ្តាលីប្រចាំអាស៊ាន (DFAT) បានធ្វើការបង្ហាញថា  ក្នុងរយៈពេល១០ឆ្នាំ (២០១៩ - ២០២៨) ថវិការរង្វង់ចំនួន៨០លានដុល្លា ត្រូវបានយកមកអនុវត្តគម្រោងASEAN ACT នៅក្នុងប្រទេសកម្ពុជា ឥណ្ឌូនេស៊ី ឡាវ ភូមា ហ្វីលីពីន ថៃ និងប្រទេសវៀតណាម ដោយសហការគ្នា ជាមួយដៃគូអភិវឌ្ឍន៍ចំនួន១០។ 
· គោលដៅរបស់ ASEAN ACT គឺ ប្រទេសជាសមាជិកអាស៊ានមានប្រព័ន្ធយុត្តធម៌ប្រកបដោយប្រសិទ្ធភាពដែលផ្ដល់នូវទណ្ឌកម្មដល់អ្នកជួញដូរ និងការពារសិទ្ធិមនុស្សរបស់ជនរងគ្រោះ
· ប្រព័ន្ធយុត្តិធម៌របស់រដ្ឋជាសមាជិកអាស៊ាន និងទីភ្នាក់ងារពាក់ព័ន្ធនានារបស់អាស៊ានមានសមត្ថភាពកាន់តែខ្លាំងឡើងក្នុងការអនុវត្តកាតព្វកិច្ច ACTIP ជាពិសេសការគាំទ្រសិទ្ធិជនរងគ្រោះ
· ប្រព័ន្ធយុត្តិធម៍របស់សមាជិកអាស៊ាន គោលនយោបាយ និងការអនុវត្តរបស់ទីភ្នាក់ងារពាក់ព័ន្ធនានារបស់រដ្ឋមានឥទ្ធិពល និងមានទំនាក់ទំនងល្អជាមួយACTIP ជាពិសេសទាក់ទងនឹងកាតព្វកិច្ចសិទ្ធិជនរងគ្រោះ (Gender, Victims sensitive and Human Rights)។
គោលបំណងផែនការការងាររបស់ ASEAN ACT
· គាំទ្រការអនុវត្ត ACTIP ដោយរក្សាសន្ទុះសម្រាប់ការផ្លាស់ប្តូរជាវិជ្ជមានដោយផ្អែកលើគោលដៅរួមនិងទំនាក់ទំនងដែលមានផលប្រយោជន៍ទៅវិញទៅមក។ និង
· [image: Graphical user interface, text, application, email

សិក្ខាសាលាក៏បានធ្វើការចែករំលែកនូវព័ត៌មាន បទពិសោធន៍ ប្រកបដោយខ្លឹមសារដ៏មានសារៈសំខាន់ អំពីចំ​ណុចដូច​គ្នា និងខុសគ្នាខ្លះៗ នូវ៖
១. និន្នាការប្រយុទ្ធប្រឆាំងអំពើជួញដូរមនុស្សក្នុងតំបន់
· មានការកើនឡើងការប្រើប្រាស់ប្រព័ន្ធព័ត៌មានវិទ្យា និងបច្ចេកវិទ្យា ដើម្បីជ្រើសរើសពលករ និងទាក់ទាញជនរងគ្រោះ
· មានដែនកំណត់នៃវិធានការប្រឆាំងការជួញដូរមនុស្ស និងដំណើរការលើវិស័យយុត្តិធម៌ដោយសារតែការរីករាលដាល COVID-19
២. ភាពខ្លាំង និងឧបសគ្គការអនុវត្តការងារACTIP
· មានការទំនាក់ទំនងសហការល្អក្នុងស្រុក និងដំបន់ ជាពិសេសក្នុងកំឡុងពេលកូវីដ
· មានការកើនឡើងនៃកិច្ចដំណើរការ និងបង្កើនសមត្ថភាពពាក់ព័ន្ធនឹងការអនុវត្តន៍ACTIP
៣. អទិភាព និងដំណោះស្រាយចំពោះភាពប្រឈមនៅក្នុងតំបន់
· តម្រូវការនៃកិច្ចសហប្រតិបត្តិការឆ្លងកាត់ព្រំដែនត្រូវការឱ្យកាន់តែប្រសើរឡើង់
· យន្តការអាស៊ានគួរតែត្រូវបានរៀបចំឱ្យកាន់តែមានប្រសិទ្ធិភាព
៤. ជម្រុញសិទ្ធិរបស់ជនរងគ្រោះ
· ត្រូវការឱ្យប្រសើរឡើងនូវយន្តការ និងបង្កើនសមត្ថភាពអំពិសិទ្ធិជនរងគ្រោះ និងការការពារក្នុងចំណោមរដ្ឋជាសមាជិក
· យុទ្ធនាការលើកកម្ពស់ការយល់ដឹង ភាពវៃឆ្លាត និងការចែកចាយព័ត៌មានត្រូវបានពង្រឹង
· ប្រើវិធីសាស្រ្តស៊ើបអង្កេតដែលផ្តោតលើជនរងគ្រោះតាមវិធីសាស្រ្តស៊ើបអង្កេតរបស់TIP
អនុសាសន៍
· អាស៊ានត្រូវមានដំណើរការត្រួតពិនិត្យនិងរាយការណ៍អំពីTIP និងមានគំនិតផ្តួចផ្តើមសមស្រប
· បណ្តាប្រទេសសមាជិកអាស៊ានត្រូវចែករំលែកចំណេះដឹង និងការរៀនសូត្រស្តីពីការអនុវត្ត ACTIP
· អាស៊ានត្រូវមានដំណើរការរៀបចំផែនការ ACTIP ដែលមានប្រសិទ្ធភាព
· ការធ្វើផែនការ ការឃ្លាំមើលនិងការធ្វើរបាយការណ៍របស់អាស៊ានស្តីពីការអនុវត្ត ACTIP គឺកាន់តែមានប្រសិទ្ធិភាពនិងជម្រុញការការពារសិទ្ធិជនរងគ្រោះ 
ជាលទ្ធផលអង្គប្រជុំបានសម្រេចកម្មវិធីការងារដូចខាងក្រោម÷
១. ភាគីប្រុយណេក្លាយជាប្រធានអណត្តិបន្ត SOMTC ASEAN
២. ពិនិត្យផែនការសកម្មភាព ២០២០ - ២០២៣ និងមានដាក់បញ្ជូលធាតុចូល ដែលបាន ពីការចូលរួមពីប្រទេសជាសមាជិកទាំង១០
៣. ឯកសារ APTIP គឺជាឯកសារយោងសម្រាប់កិច្ចប្រជុំ ASEAN ACT  ក៏ដូចជាដាក់បញ្ជូល ទៅក្នុងផែនការការងារ 
៤. SOMTC Philippine នឹងធ្វើការចងក្រងសមាជិកបង្គោលទាំងអស់ និងជម្រុញឱ្យកិច្ចសហការនៅក្នុងតំបន់កាន់តែមានប្រសិទ្ធិភាពដែលសំដៅដល់ការជួយជនរងគ្រោះទាន់ពេលវេលាជាពិសេសជនរងគ្រោះជាស្រ្តីនិងកុមារ៕

